
SLUŽBENI GLASNIK
OPĆINE KALESIJA

Godina: XLVI Petak, 04.02.2011. godine
K A L E S I J A

Broj: 2

OPĆINSKO VIJEĆE

17
Na osnovu člana 13. Zakona o

principima lokalne samouprave
(“Sl.novine FBiH”,br. 49/06) i člana 42.
Statuta Općine Kalesija-Prečišćeni tekst
("Sl. glasnik Općine Kalesija’’ broj
10/07,7/08 ) Općinsko Vijeće Kalesija na
sjednici održanoj  dana 24.02.2011.
d o n o s i:

O D L U K U
o uslovima i načinu davanja u zakup

poslovnog objekta “Gradske tržnice” i
zemljišta oko tržnice za parking prostor

Član 1.
       Ovom Odlukom  utvrđuju se uslovi i
način davanja u zakup poslovnog objekta
‘’Gradske tržnice-zelene pijace na malo,
poljoprivredno-prehrambenim
proizvodima” (u daljem tekstu “Gradske
tržnice”)  i  zemljišta oko tržnice za
parking prostor u Kalesija Gradu, period
trajanja zakupa, početna cijena zakupa,  i
nadležnost za potpisivanje ugovora o
zakupu.

Član 2
  Predmet davanja u zakup je poslovni
objekat “Gradske tržnice” površine  408m2
i zemljište oko tržnice za parking prostor
površine 450m2 u Kalesija Gradu,  na
parcelama po novom premjeru označene sa
k.č.br: 325/1, 325/8, 325/35, 325/36,  sve
k.o. Kalesija grad,  što po starom premjeru

odgovara parcelama označenim sa k.č.br.
2023/2, 2023/35, 2023/36, 2023/14, sve
k.o.Prnjavor.

Član 3.
     Za dodjelu u zakup poslovnog objekta
“Gradske tržnice” i zemljišta oko gradske
tržnice za parking prostor  iz člana 2 ove
Odluke,  raspisat će se javni poziv za
usmeno javno nadmetanje putem sredstava
javnog informisanja u roku od osam dana
od dana usvajanja ove Odluke.

Član 4
     Period trajanja zakupa ne može biti duži
od 9 (devet) godina.

Član 5.
     Početna cijena zakupa na usmenom
javnom nadmetanju iznosi:

-za poslovni objekat “Gradske tržnice”
-2,50 KM/m2 mjesečno.

-za zemljište oko “Gradske tržnice” za
parking prostor  -1,00 KM/m2 mjesečno.

Član 6
     Poslovni objekat i zemljište iz tačke 2
ove Odluke, se dodjeljuje u zakup putem
usmenog javnog nadmetanja, a proceduru
provodi komisija koju imenuje Općinski
načelnik.

    Član 7
    Pravo učešća na usmenom javnom
nadmetanju imaju sva pravna i fizička lica
koja ispune uslove propisane u pozivu za
usmeno javno nadmetanje.

Član 8
       Ovlašćuje se Općinski načelnik da
nakon okončane procedure javnog
nadmetanja sa najpovoljnijim ponuđačem
zaključi ugovor o dodjeli u zakup
poslovnog objekta i zemljišta oko objekta
za parking prostor, kojim će se regulisati
međusobna prava i obaveze ugovornih
strana.

Član 9
      Ova Odluka stupa na snagu danom
objavljivanja  u ‘’Službenom glasniku
Općine Kalesija’’.

      Bosna i Hercegovina
Federacija Bosne i Hercegovine         PREDSJEDAVAJUĆI
  TUZLANSKI KANTON                 OPĆINSKOG  VIJEĆA
  OPĆINA KALESIJA
  OPĆINSKO VIJEĆA                             Fetah Hujdur s.r.
Broj: 01-05-2-1613
Datum, 28.02.2011.godine

18
Na osnovu člana 12. i 15. Zakona o

vodama (”Sl. novine TK-a” br. 11/08),
člana 8. Zakona o Komunalnim
djelatnostima  (”Sl. novine TK-a” br.
11/08), člana 13. Zakona o principima
lokalne samouprave („Sl. Novine FBiH“,
broj 49/06), člana 42. Statuta općine
Kalesija – Prečišćen tekst (“Sl. glasnik
općine Kalesija”, 10/07 i 7/08  ), Općinsko
vijeće Kalesija sjednici održanoj dana
24.02.2011. godine, d o n o s i

ODLUKU
o davanju na koristenje i upravljanje
objekata javnog vodosnabdijevanja i

objekata za zaštitu voda od zagađivanja
JP''Vodovod i kanalizacija Kalesija''

Kalesija

Član 1.
Ovom odlukom daju se na

koristenje i upravljanje objekti javnog
vodosnabdijevanja i objekti za zaštitu voda

od zagađivanja JP''Vodovod i kanalizacija
Kalesija''.

Član 2.
Izgrađeni objekti javnog

vodosnabdijevanja i objekti za zaštitu voda
od zagađivanja, čiji je vlasnik i  nosilac
prava raspolaganja Općina Kalesija, daju
se bez naknade na korištenje i upravljanje
JP ''Vodovod i kanalizacija Kalesija'' kao
javno dobro u općoj upotrebi sa pravom
korištenja i upravljanja, bez prava prenosa
na drugog, kako slijedi:

1. Distribuciona mreza u Donjim
Raincima, Gornjim Raincima, Saračima,
Dubnici, Miljanovcima (priključena na
Vodovod Kalesija).

2. Postojeći izgrađeni objekti za zaštitu
voda od zagađivanja za mjesnu zajednicu
Kalesija Centar.

3. Glavni dovodni i distribucioni cjevovod
Kalesija Centar-industrijska zona Kalesija
Gornja.

4. Kanalizacioni fekalni  kolektor PVC
Φ315mm L=600m za otpadne vode u
industrijskoj zoni Kalesija sa prepumpnom
stanicom V=35m³ za otpadne fekalne vode
''Olanovica''.

5. Kanalizacioni fekalni  kolektor poliester
Φ200mm L=500m za otpadne vode u
naselju Hasanovići, MZ Miljanovci sa
septičkom komorom V=40m³ za otpadne
vode.

Član 3.
Vrijednost osnovnih sredstva iz

člana 2.ove odluke je cca 955.000,00 KM.
Konačna vrijednost osnovnih

sredstava iz člana 2. ove Odluke utvrdit će
se u skladu sa  Zakonom.

Član 4.
Sva prava i obaveze na navedenim

objektima javnog vodosnabdijevanja i
objektima za zaštitu voda od zagađivanja

nastala od dana upisa u Sudski registar
preuzima  JP ''Vodovod i kanalizacija
Kalesija''.

Član 5.
Opcina Kalesija i dalje zadržava

pravo raspolaganja stalnim sredstvima iz
člana 2. ove Odluke koja i dalje ostaje
državna svojina.

Član 6.
Ova Odluka stupa na snagu danom
objavljivanja u ''Službenom glasniku
općine Kalesija''.

      Bosna i Hercegovina
Federacija Bosne i Hercegovine        PREDSJEDAVAJUĆI
   TUZLANSKI KANTON               OPĆINSKOG VIJEĆA
   OPĆINA KALESIJA
   OPĆINSKO VIJEĆE                          Fetah  Hujdur s.r.
Broj: o1-05-2-1614
Datum, 28.02.2011.godine

19
Na osnovu člana 38. stav 3. Zakona

o pravobranilaštvu (“Sl. novine TK”, broj
4/04 i 5/08), člana 13. Zakona o principima
lokalne samouprave („Sl.novine FBiH“,
broj 49/06) i člana 42 stav 1. tačka 31.
Statuta općine Kalesija – Prečišćeni tekst
(“Sl. glasnik općine Kalesija”, broj 10/07 i
7/08), Općinsko vijeće Kalesija, na sjednici
održanoj 24.02.2011. godine,  d o n o s i

O D L U K U
o raspisivanju Konkursa za imenovanje

Općinskog pravobranioca

I
Ovom Odlukom utvrđuje se

potreba, određuje organ za raspisivanje
Konkursa za imenovanje Općinskog
pravobranioca i daje ovlaštenje za vršenje
poslova Općinskog  pravobranioca  u
Zajedničkom  pravobranilaštvu za općine
Kalesija i Sapna  ( u daljem tekstu
„Zajedničko pravobranilaštvo“).

II
Zadužuje se Općinski načelnik da

putem nadležne službe provede konkursnu
proceduru za imenovanje Općinskog

pravobranioca, a po okončanju iste, svu
prispjelu dokumentaciju dostavi
Zajedničkoj komisiji za imenovanje
Općinskog pravobranioca u Zajedničkom
pravobranilaštvu na dalji rad i postupanje.

III
          Ovlašćuje se Aščić Halil - Općinski
pravobranilac, da obavlja poslove
Općinskog  pravobranioca  u Zajedničkom
pravobranilaštvu  do  novog  imenovanja
Općinskog pravobranioca.

IV
Ova Odluka stupa na snagu danom

objavljivanja u “Službenom glasniku
općine Kalesija”.

     Bosna i Hercegovina
Federacija Bosne i Hercegovine        PREDSJEDAVAJUĆI
     TUZLANSKI KANTON              OPĆINSKOG VIJEĆA
     OPĆINA KALESIJA
     OPĆINSKO VIJEĆE            Hujdur Fetah  s.r.
Broj: 01-05-2-1615
Datum,25.02.2011. godine

20
Na osnovu člana 13. Zakona o

principima lokalne samouprave
(„Sl.novine FBiH“, broj 49/06), člana 42
stav 1. tačka 17. Statuta općine Kalesija –
Prečišćeni tekst (“Sl. glasnik općine
Kalesija”, broj 10/07 i 7/08) i člana 11.
stav 2. Odluke o osnivanju Zajedničkog
pravobranilaštva za općine Kalesija i
Sapna (“Sl.glasnik općine Kalesija”, broj
7/08), Općinsko vijeće Kalesija, na sjednici
održanoj 24.02.2011. godine,  d o n o s i

O D L U K U
 o imenovanju Zajedničke komisije za

izbor Općinskog pravobranioca u
Zajedničkom pravobranilaštvu za općine

Kalesija i Sapna

I
Ovom Odlukom formira se

Zajednička komisija za izbor Općinskog
pravobranioca u Zajedničkom
pravobranilaštvu za općine Kalesija i
Sapna u sastavu:

1. Mujanović Izet –  predsjednik,
općina Kalesija,

2. Smajić Zijad –  član, općina
Kalesija,

3. Valjevac Fahzeta –  član, općina
Kalesija,

4. Bešlić Samir -  član, općina Sapna,
5. Smajlović Hazim  -   član,  općina

Sapna.

II
Zadatak komisije je da provede

postupak izbora Općinskog pravobranioca
u Zajedničkom pravobranilaštvu za općine
Kalesija i Sapna, te nakon izvršenog izbora
isti proslijedi Općinskom vijeću Kalesija
na imenovanje.

III
Ova Odluka stupa na snagu danom

objavljivanja u “Službenom glasniku
općine Kalesija”.

     Bosna i Hercegovina
Federacija Bosne i Hercegovine         PREDSJEDAVAJUĆI
   TUZLANSKI KANTON                 OPĆINSKOG VIJEĆA
     OPĆINA KALESIJA
     OPĆINSKO VIJEĆE             Hujdur Fetah s.r.
Broj: 01-05-2-1616
Datum, 28.02.2011. godine

21
Na osnovu člana 13. Zakona o

principima lokalne samouprave u
Federaciji Bosne i Hercegovine („Sl.
novine FBiH“, broj 49/06) i 42. Statuta
općine Kalesija – Prečišćeni tekst („Sl.
glasnik općine Kalesija“, br. 10/07 i 7/08),
Općinsko vijeće Kalesija na sjednici
održanoj dana 24.02.2011.godine,
d o n o s i

O D L U K U
o kriterijima za podsticaj u poljoprivrednoj

proizvodnji za 2011. godinu

Član 1.
Ovom Odlukom utvrđuju se

kriteriji za raspodjelu novčanih sredstava u
iznosu od 150.000 KM namijenjenih za
podsticaj u poljoprivrednoj proizvodnji.

Član 2.
Iznos od 130.000 KM dodijelit će

se fizičkim licima-registrovanim
proizvođačima mlijeka,  za svaku muznu
kravu u liniji otkupa mlijeka koja
posjeduju zdravstveni karton i ugovor o
isporuci mlijeka a svoje proizvode
plasiraju preko otkupnih stanica mlijeka na
području općine Kalesija, a na bazi muznih
grla u sistemu proizvodnje i otkupa mlijeka
na osnovu podataka otkupljivača-
prerađivača iz 2010. godine koji su
dostavljeni nadležnoj općinskoj Službi..

Iznos od 20.000 KM dodijelit će se
na ime naknade eventualnih uginuća stoke,
edukacije poljoprivrednih proizvođača.

Član 3.
Poljoprivrednim proizvođačima

koji ispunjavaju uslove iz člana 2. ove
Odluke novčana sredstva biće dodijeljena
putem žiro računa u toku 2011. godine.

Član 4.
Za realizaciju ove Odluke zadužuje

se Služba za poduzetništvo i budžet, a
izvještaj o realizaciji sredstava iz člana 2.
ove Odluke će dostaviti Općinskom vijeću
na razmatranje i usvajanje.

Član 5.
Ova Odluka stupa na snagu danom

objavljivanja u „Službenom glasniku
općine Kalesija“.

        Bosna i Hercegovina
Federacija Bosne i Hercegovine             PREDSJEDAVAJUĆI
   TUZLANSKI KANTON                    OPĆINSKOG VIJEĆA
   OPĆINA KALESIJA
   OPĆINSKO VIJEĆE                                 Fetah Hujdur s.r.
Broj: 01-05-2-1617
Datum, 28.02.2011.godine

22
Na  osnovu  člana  13.  Zakona  o

principima lokalne samouprave („Službene
novine F BiH“ broj 49/06), člana 42.
Statuta općine Kalesija – Prečišćen tekst
(“Sl. glasnik općine Kalesija“ broj 10/07 i
7/08),  Općinsko vijeće Kalesija,  na
sjednici održanoj dana24.02.2011. godine,
d o n o s i

O D L U K U
o usvajanju Programa utroška sredstava

sa kriterijima raspodjele sredstava
''Podrška razvoju poduzetništva'' za

2011 godinu

I
Usvaja se Program utroška

sredstava sa kriterijima raspodjele
sredstava ''Podrška razvoju poduzetništva''
za 2011 godinu.

Sredstva za realizaciju Programa iz
stava 1. ove tačke su utvrđena Budžetom
općine Kalesija za 2011. godinu (»Sl.
glasnik općine Kalesija», broj 10/10 ) sa
pozicije-Podrška razvoju poduzetništva-
Ekonomski kod 614912, Služba za
poduzetništvo i budžet.

 Sredstva za realizaciju Programa iz
stava 1. ove tačke, sa nazivima projekata iz
tačke II ove Odluke, u ukupnom iznosu od
130.000,00 KM, isplatit će se korisnicima
sredstava kao grant sredstva.

II

Finansijska sredstva iz stava 3.
tačke I ove Odluke u iznosu od 130.000,00
KM, raspoređuju se za sljedeće namjene:

1.  Finansiranje troškova volontiranja
lica sa višom i visokom stručnom
spremom  započeto u  2010 godini
.....................................  27.000,00 KM

      ●Cilj:

Cilj se ogleda u tome da se za lica koja
su započela volontiranje u 2010 godini,
omogući nastavak volontiranja u 2011
godini. Korisnici ovih sredstava stiču
preduslove za polaganje stručnog ispita.

      ●Korisnici:

Lica sa univerzitetskom diplomom VI ili
VII stepena  stručne spreme koja su sa
Općinom i ustanovom/preduzećem gdje
volontiraju potpisala Ugovor do
31.12.2010 godine.

     ●Iznos finansijskih sredstava:

Za Finansiranje troškova volontiranja lica
sa višom i visokom stručnom spremom
započeto u  2010 godini, izdvajaju se
sredstva u iznosu od 27.000,00 KM.
Mjesečni troškovi volontiranja jednog lica
iznose 100,00 KM.

2. Finansiranje troškova volontiranja
lica sa višom i visokom stručnom
spremom, koja volontiranje započinju u
2011 godini......................... 31.600,00 KM

· Cilj:
Podrška zapošljavanju osoba sa višom i
visokom stručnom spremom koje se nalaze
na evidenciji Zavoda za zapošljavanje
općine Kalesija i koji nisu odradili
pripravnički staž, niti položili javni ispit.
Angažman će biti  zasnovan na
volonterskoj osnovi. Cilj projekta je da lica
korisnici ovih sredstava stiču preduslove za
polaganje stručnog ispita.

· Kriteriji za izbor lica/ korisnika:

- da je državljanin Bosne i Hercegovine,
- da je stariji od 18 godina,
- da ima univerzitetsku diplomu ili druge
obrazovne i akademske kvalifikacije VI ili
VII stepen  stručne spreme,
- da je zdravstveno sposobno za obavljanje
određenih poslova predviđenih za to radno
 mjesto,
- da nije obuhvaćeno odredbom člana IX
Ustava Bosne i Hercegovine.
- da se nalazi na evidenciji Zavoda za
zapošljavanje Općine Kalesija
- da nije zasnivalo radni odnos posle
sticanja stepena obrazovanja na poslovima
VI ili VII stepena stručne spreme

· Korisnici sredstava:

Lica sa univerzitetskom diplomom VI ili
VII stepena  stručne spreme.

   ●    Iznos finansijskih sredstava:

Za Finansiranje troškova volontiranja lica
sa višom i visokom stručnom spremom,
koja volontiranje započinju u  2011 godini,
izdvajaju se sredstva u iznosu od 31.600,00
KM. Mjesečni troškovi volontiranja jednog
lica iznose 100,00 KM.

3. Sufinansiranje zapošljavanja
nezaposlenih osoba  u 2011 godini,
    posredstvom poslodavaca sa područja
općine Kalesija.................... 71.400,00
KM

· Cilj :

Cilj projekta je podrška zapošljavanju
nezaposlenih osoba koje se nalaze na
evidenciji Službe za zapošljavanje, kao bi
stekli prva radna iskustva, sticanje novi
radnih iskustava, kako bi dopunili
prekinuti radni staž s ciljem sticanja prava
na penziju, i dr.

· Ciljna grupa

 Nezaposlene osobe :
• visoke i više stručne spreme (VSS i

VŠS),
• srednje stručne spreme (SSS - III

stepena i IV stepena),
• prijavljene na evidenciju službe za

zapošljavanje prije objavljivanja
Javnog poziva,

• čije se zapošljavanje sufinansira
radi sticanja radnog iskustva,
dopune radnog staža s ciljem
sticanja uslova za penziju i dr.

• Iznos finansijskih sredstava i broj
lica čije se zapošljavanje sufinansira

Za  sufinansiranja zapošljavanja
nezaposlenih osoba  u 2011 godini
posredstvom poslodavaca sa područja
općine Kalesija  utvrđuje se iznos od
71.400,00 KM za zapošljavanje 12
osoba iz ciljne grupe, i to:

• sufinansiranje 5 osoba

visoke i više stručne
spreme  (VSS  i  VŠS)  u
trajanju od dvanaest (12)
mjeseci u bruto iznosu od
700 KM mjesečno za
jednu osobu

• sufinansiranje 7 osoba srednje
stručne  spreme  (SSS  -  III  i  IV
stepena) u trajanju od dvanaest
(12) mjeseci u bruto iznosu od
350 KM mjesečno za jednu
osobu

· Kriteriji za izbor korisnika:

       Prijavu za upošljavanje lica koja
pripadaju ciljnoj grupi mogu podnijeti
poslodavci sa područja općine Kalesija. U
prijavi moraju naglasiti koji broj osoba
žele uposliti, kojeg stepena
obrazovanja i koje struke, uz obavezu
dostavljanja ličnih podataka nezaposlene
osobe  (detaljnije će biti precizirano javnim
pozivom za natječaj).

        Prednost pri odobravanju podsticajnih
sredstava po Programu imaju:

• poslodavci kod kojih se
obezbjeđuje  zapošljavanje u:
- proizvodnoj djelatnosti,
- poljoprivredi, prvenstveno u

proizvodnji organske hrane,
- proizvodnom i uslužnom

zanatstvu,
• poslodavci koji zapošljavaju veći

broj nezaposlenih osoba po
Programu,

• javne ustanove i javna preduzeća.

Sredstva po ovom programu ne mogu
koristiti:

- institucije koje prijem zaposlenika
vrše posredstvom Agencije za
državnu službu,

- poslodavci koji negativno posluju,
koji ne izmiruju obaveze prema
javnim prihodima ili koji nemaju
zaposlenika prijavljenih na
PIO/MIO,

· Prava i obaveze poslodavca

Isplatiti osobi, čije se zapošljavanje
sufinansira, neto plaću u skladu sa
zakonskim propisima i izvršiti
uplatu zakonom propisanih poreza
i doprinosa.
U toku dvanaest (12) mjeseci za osobe
čije se zapošljavanje sufinansira
protekom svakog
mjeseca, dostavljati dokaze o
isplaćenim plaćama i uplaćenim
porezima i doprinosima za
sufinansirane osobe (spisak
sufinansiranih osoba, njihove potpisane
i ovjerene platne liste i
specifikacije plaća ovjerene u Poreskoj
upravi).

Poslije zaključivanja ugovora sa
poslodavcem o sufinansiranju
zapošljavanja osoba iz ciljne grupe
i nakon kompletiranja preostale
tražene dokumentacije iz javnog
poziva, Služba će poslodavcima
isplatiti avansna sredstva za prvih
6 mjeseci, a zatim u istom iznosu
sredstva za  narednih 6  mjeseci,
odnosno do isteka ugovorene
obaveze sufinansiranja.

Obavijestiti nadležnu Službu općine
Kalesija  o svakoj promjeni koja se
može odraziti na izvršenje ugovornih
obaveza potpisnika ugovora u roku od
30 dana.

Poslodavac je u mogućnosti da, uz
saglasnost Službe, raskine ugovor
o radu, a nakon raskida ugovora o
radu  sa  osobom  čije  se
zapošljavanje sufinansira, za
preostali period obaveze
zadržavanja u radnom odnosu
potrebnog broja radnika, može da
zaposli novu osobu iz ciljne
skupine po Programu, umjesto
obaveze vraćanja uplaćenih
sredstava.

III

Sredstva iz tačke II ove Odluke
dodjeljuju se korisnicima u skladu sa
kriterijima utvrđenim ovom Odlukom i
Javnim pozivom za natječaj.

IV

Javni poziv za natječaj objavljuje
općinski Načelnik, putem sredstava
javnog informisanja,  na web stranici
općine Kalesija i  oglasnoj ploči
općine.

Komisija za izbor korisnika sredstava,
koju imenuje općinski Načelnik , vršit
će izbor korisnika sredstava u skladu sa
tačkom III ove Odluke.

Rezultati natječaja se objavljuju na
oglasnoj ploči općine i  na web stranici
općine Kalesija.

V

Nadzor i provjeru namjenskog
utroška sredstava od strane korisnika
sredstava, vršit će nadležna općinska
Služba.

VI

Izvještaj o utrošenim sredstvima,
nadležna općinska služba putem
općinskog načelnika  dostavlja
općinskom vijeću Kalesija na
razmatranje.

VII

Ova Odluka stupa na snagu danom
objavljivanja u „Službenom glasniku
općine Kalesija“.

      Bosna i Hercegovina
Federacija Bosne i Hercegovine     PREDSJEDAVAJUĆI
TUZLANSKI KANTON                OPĆINSKOG VIJEĆA
    OPĆINA KALESIJA
    OPĆINSKO VIJEĆE                   Fetah  Hujdur s.r.
Broj: 01-05-2-1618
Datum, 28.02.2011. godine

23
Na osnovu člana 13. Zakona o

principima lokalne samouprave („Sl.
Novine FBiH“, broj 49/06), člana 42.
Statuta općine Kalesija – Prečišćen tekst
(“Sl. glasnik općine Kalesija”, 10/07 i
7/08  ), Općinsko vijeće Kalesija sjednici
održanoj dana 24.02.2011. godine,
d o n o s i:

ODLUKU
o usvajanju  liste  prioriteta izgradnje

sportskih  poligona po  mjesnim
zajednicama  u  2011. godini

Član 1.
Ovom listom se utvrđuju se

prioriteti za izgradnju sportskih  poligona
po  mjesnim  zajednicama  u  2011. godini
na području općine Kalesija.

Član 2.
             U 2011.godini ce se izgraditi
sportski  poligoni  u slijedecim mjesnim
zajednicama po prioritetu kako slijedi:

1. Vukovije  Gornje (područna škola)
- MZ Vukovije Gornje,

2. Hrasno Donje (kod područne
ambulante)-MZ Hrasno Donje,

3. Vukovije Donje (područna škola)-
MZ Vukovije Donje i

4. Hemlijaši-MZ Memici

Član 3.
            Izgradnja sportskih poligona ce se
finansirati iz Budzeta opcine Kalesija za
2011.godinu sa ekonomskog koda 615117
(Izgradnja sportskih poligona) u iznosu od
90.000,00 KM.
                            Član 4.

Ova Odluka stupa na snagu danom
objavljivanja u ''Službenom glasniku
općine Kalesija''.

Bosna i Hercegovina
Federacija Bosne i Hercegovine          PREDSJEDAVAJUĆI
    TUZLANSKI KANTON                OPĆINSKOG VIJEĆA
    OPĆINA KALESIJA
   OPĆINSKO VIJEĆE                             Fetah  Hujdur s.r.
Broj: 01-05-2-1619
Datum, 28.02.2011.godine

24
Na osnovu člana 13. Zakona o

principima lokalne samouprave („Sl.
novine FBiH“, broj 49/06), člana 42.
Statuta općine Kalesija – Prečišćen tekst
(“Sl. glasnik općine Kalesija”, 10/07 i
7/08) i člana 104. Poslovnika o radu
Općinskog vijeća Kalesija – Prečišćen
tekst (“Sl. glasnik općine Kalesija”, broj
6/08), Općinsko vijeće Kalesija, na 24.
redovnoj sjednici održanoj
24.02.2011.godine, donijelo je slijedeći

Z  A  K  LJ  U  Č  A  K

I
Prihvata se Informacija o nalazu

kantonalne inspekcijske službe i uočenim
nepravilnostima prilikom kontrole po
inicijativi vijećnika u 2010.godini.

II
Zaključak  će biti objavljen u

„Službenom glasniku  općine Kalesija“.

       Bosna i Hercegovina
Federacija Bosne i Hercegovine        PREDSJEDAVAJUĆI
    TUZLANSKI KANTON              OPĆINSKOG VIJEĆA
     OPĆINA KALESIJA
     OPĆINSKO VIJEĆE           Fetah Hujdur s.r.
Broj: 01-05-451
Datum, 28.02.2011. godine

25
Na osnovu člana 13. Zakona o

principima lokalne samouprave („Sl.
novine FBiH“, broj 49/06), člana 42.
Statuta općine Kalesija – Prečišćen tekst
(“Sl. glasnik općine Kalesija”, 10/07 i
7/08) i člana 104. Poslovnika o radu
Općinskog vijeća Kalesija – Prečišćen
tekst (“Sl. glasnik općine Kalesija”, broj
6/08), Općinsko vijeće Kalesija, na  24.
redovnoj sjednici održanoj
24.02.2011.godine, donijelo je slijedeći

Z  A  K  LJ  U  Č  A  K

I
Prihvata se Informacija o izgradnji

sportske dvorane u Kalesiji.

II
Zaključak  će biti objavljen u

„Službenom glasniku  općine Kalesija“.

       Bosna i Hercegovina
Federacija Bosne i Hercegovine          PREDSJEDAVAJUĆI
    TUZLANSKI KANTON                OPĆINSKOG VIJEĆA
     OPĆINA KALESIJA
     OPĆINSKO VIJEĆE             Fetah Hujdur s.r.
Broj:01-05-452
Datum, 28.02.2011. godine

26
Na osnovu člana 13. Zakona o

principima lokalne samouprave („Sl.
novine FBiH“, broj 49/06), člana 42.
Statuta općine Kalesija – Prečišćen tekst
(“Sl. glasnik općine Kalesija”, 10/07 i
7/08) i člana 104. Poslovnika o radu
Općinskog vijeća Kalesija – Prečišćen
tekst                    (“Sl.  glasnik  općine
Kalesija”, broj 6/08), Općinsko vijeće
Kalesija, na 24. redovnoj sjednici održanoj
24.02.2011.godine, donijelo je slijedeći

Z  A  K  LJ  U  Č  A  K

I
Prihvata se Informacija o

zauzimanju Javnih površina u
2010.godini.

II
Zaključak  će biti objavljen u

„Službenom glasniku  općine Kalesija“.

       Bosna i Hercegovina
Federacija Bosne i Hercegovine          PREDSJEDAVAJUĆI
TUZLANSKI KANTON                    OPĆINSKOG VIJEĆA
      OPĆINA KALESIJA
     OPĆINSKO VIJEĆE            Fetah Hujdur s.r.
Broj:01-05-453
Datum, 28.02.2011. godine

27
Na osnovu člana 13. Zakona o

principima lokalne samouprave („Sl.
novine FBiH“, broj 49/06), člana 42.
Statuta općine Kalesija – Prečišćen tekst
(“Sl. glasnik općine Kalesija”, 10/07 i
7/08) i člana 104. Poslovnika o radu
Općinskog vijeća Kalesija – Prečišćen
tekst (“Sl. glasnik općine Kalesija”, broj
6/08), Općinsko vijeće Kalesija, na  24.
redovnoj sjednici održanoj
24.02.2011.godine, donijelo je slijedeći

Z  A  K  LJ  U  Č  A  K

I

Prihvata se Informacija o realizaciji
projekta izgradnje regionalne deponije.

II

Zaključak  će biti objavljen u
„Službenom glasniku  općine Kalesija“.

       Bosna i Hercegovina
Federacija Bosne i Hercegovine           PREDSJEDAVAJUĆI
    TUZLANSKI KANTON                 OPĆINSKOG VIJEĆA
     OPĆINA KALESIJA
     OPĆINSKO VIJEĆE                Fetah Hujdur s.r.
Broj: 01-05-454
Datum, 28.02.2011. godine

OPĆINSKI NAČELNIK
28

Na osnovu člana 4. stav 2. Zakona
o ministarskim, vladinim i drugim
imenovanjima Federacije Bosne i
Hercegovine («Sl. novine FBiH» br.
12/03),  te člana 7. Zakona o javnim
preduzećima («Sl. novine FBiH» br. 8/05)
i Odluke o usklađivanju statusa Javnog
preduzeća «Veterinarska stanica Kalesija»
Kalesija sa Zakonom o javnim
preduzećima u FBiH i Zakonom o
privrednim društvima («Sl. glasnik općine
Kalesija» br. 1/06 i 11/08), Skupština JP
«Veterinarska stanica Kalesija» Kalesija, u
ime osnivača dana 08.02.2011. godine,
d o n o  s i

R J E Š E NJ E
o  imenovanju privremenog člana

Nadzornog odbora JP «Veterinarska
stanica Kalesija» Kalesija

I

Do provođenja postupka konačnog
imenovanja upražnjenog mjesta člana
Nadzornog odbora JP «Veterinarska
stanica Kalesija» Kalesija, a u cilju
rješavanja prioritetnih pitanja od značaja za
funkcionisanje Preduzeća, imenuje se
privremeni član Nadzornog odbora iz reda
uposlenika Albin Kakeš dr.veterine iz
Tuzle.

II

Mandat imenovanog traje do
provođenja procedure konačnog
imenovanja člana Nadzornog  odbora, po
Zakonom propisanoj proceduri,  a najduže
60 dana od dana imenovanja.

III

Ovo Rješenje stupa na snagu
danom donošenja i objavit će se u
«Službenom glasniku općine Kalesija».

         Bosna i Hercegovina
Federaacija Bosne i Hercegovine              ZA SKUPŠTINU
          Tuzlanski kanton
      OPĆINA KALESIJA                        Hazim Jusufović s.r.
    OPĆINSKI NAČELNIK
Broj: 02-05-2-682 /11
Datum: 08.02.2011. godine

